
P R E D G O V O R  J U G O S L A V E N S K O M  IZDANJU

U sveopćim naporima za povećanje proizvodnje naših podu
zeća morat ćemo dobro proučiti sve jaktore koji bi nam to 
i omogućili. Može se veoma lako doći do zaključka da naša 
poduzeća postižu danas dobar kvalitet svojih proizvoda te da 
mogu i količinski zadovoljiti potrebe tržišta. Ali, nažalost, može 
se isto tako uočiti da se još uvijek ne vodi dovoljno računa 
o ekonomičnosti proizvodnje. Još uvijek naši napori nisu 
dovoljno usmjereni na smanjenje troškova vlastitim sred
stvima, mogućnostima i kadrovima boljom organizacijom, 
boljim i naprednijim metodama te optimalnijim iskorištenjem 
kapaciteta.

Zato valja što više poboljšavati rad primijenivši sve ono 
što nam pruža današnje stanje naučne organizacije rada. 
U naučnoj organizaciji rada jedno od veoma značajnih područja 
koje se široko primjenjuje pošto su iscrpljene sve mogućnosti 
povećanja proizvodnje primjenom pravilnog projektiranja 
tehnološkog procesa, a i u samom njegovom toku jeste područje 
studija rada koje je obrađeno u ovoj knjizi. Promatrajući raz
vitak naučne organizacije rada kroz historiju od Xenophona 
preko Leonarda da Vincija pa sve do naših dana, uočit ćemo 
da se baš tom području posvećivala naročita pažnja, jer metode 
studija rada omogućuju naučnu analizu svakog rada uz prona
laženje jednostavnijeg i ekonomičnijeg načina izvođenja s real
nim određivanjem potrebnog vremena, a cilj mu je povećanje 
proizvodnosti uz olakšanje rada.

Razvitkom tehnike i potrebom da se što više proizvodi 
trebalo je rješavati ne samo probleme tehničke naravi već isto 
tako, a možda još i više, ljudske probleme te misliti kako da se 
radna mjesta, strojevi i uređaji prilagode čovjeku koji pomoću

